
Kuala Lumpur: Ekonomi MADA- 
NI: Memperkasa Rakyat yang 
menjadi kerangka ekonomi ba- 
haru Malaysia menetapkan tujuh 
penanda aras sebagai sasaran 
jangka sederhana untuk dicapai 
dalam tempoh 10 tahun.

Perdana Menteri, Datuk Seri 
Anwar Ibrahim yang melancar- 
kan kerangka baharu itu sema- 
lam, berkata antara penanda aras 
adalah memastikan Malaysia 
berada di kedudukan antara 30 
ekonomi terbesar dunia; Indeks 
Daya Saing Global Malaysia di 
tangga ke-12 teratas dunia dan 
peratusan pendapatan buruh 
mencapai 45 peratus daripada ju- 
mlah keseluruhan pendapatan.

Selain itu, ia juga bermatlamat 
meningkatkan kadar penyertaan 
wanita dalam tenaga kerja se- 
hingga 60 peratus; kedudukan 
Malaysia dalam Indeks Pemba- 
ngunan Manusia di tangga 25 te­
ratas dunia; Indeks Persepsi Ra- 
suah negara di tangga 25 teratas 
dunia; dan kemampanan fiskal 
dengan defisit fiskal mencapai 
tiga peratus atau lebih rendah.

Bagi memastikan Malaysia 
berada di kedudukan antara 30 
ekonomi terbesar dunia, Perdana 
Menteri berkata, Ekonomi MA- 
DANI perlu menjadikan negara 
sebagai jaguh ekonomi serantau 
dengan membentuk integrasi 
ekonomi lebih besar dengan ne­
gara jiran.

Bagi tujuan itu, Malaysia perlu 
melahirkan lebih banyak syari- 
kat tempatan berdaya saing ting- 
gi untuk menembusi pasaran 
ASEAN, selain aktiviti sektor 
bernilai tambah tinggi.

“Misalnya kluster di Pulau Pi- 
nang perlu menumpukan kepada 
aktiviti elektrikal dan elektronik 
(E&E) bernilai tinggi seperti re- 
kaan litar bersepadu (IC),” kata- 
nya berucap merasmikan Pelun- 
curan Ekonomi MADANI: Mem­
perkasa Rakyat di sini, semalam.

Anwar menggariskan tiga as- 
pek untuk Malaysia memperhe-

batkan usaha memastikan lebih 
syarikat terkemuka memilih Ma­
laysia sebagai destinasi pelabu- 
ran, sekali gus mencapai mat­
lamat untuk menempatkan Ma­
laysia di tangga ke-12 teratas da­
lam Indeks Daya Saing Global.

Perhebat tiga aspek
Tiga aspek itu adalah memper- 
kukuh agensi galakan pelaburan 
di bawah Lembaga Pembangu­
nan Pelaburan Malaysia (MIDA), 
mengkaji. semula insentif pela­
buran dan menaik taraf kawasan 
perindustrian dengan prasarana 
lengkap.

“Pada masa sama, pelaburan 
langsung domestik (DDI) turut 
ditetapkan sebagai antara petun- 
juk prestasi utama (KPI) bagi 
pencapaian pelaburan negara,” 
katanya.

Berhubung usaha meningkat­
kan peratusan pendapatan bu­
ruh, Perdana Menteri memak- 
lumkan kerajaan akan melaksa- 
nakan dasar yang menyokong pe- 
ningkatan upah berbanding Ke- 
luaran Dalam Negara Kasar 
(KDNK) kepada 45 peratus, se- 
laras negara lebih maju.

Antara usaha ke arah itu ter- 
masuk mengkaji semula gaji mi­

nimum, memperkenalkan un- 
dang-undang menjamin persekita- 
ran kerja yang selamat dan selesa, 
memperhalusi model gaji progre- 
sif dan mengurangkan kebergan- 
tungan kepada buruh asing.

Ekonomi MADANI juga akan 
memberi tumpuan pada usaha 
tuntas dari aspek perundangan 
dan kawal selia program soko- 
ngan bagi menggalakkan golo- 
ngan ibu kembali bekerja.

Ia antara langkah bagi mening­
katkan penyertaan wanita dalam 
tenaga buruh kepada 60 peratus.

Kerajaan juga mahu menanga- 
ni isu sistemik seperti kerja pen- 
jagaan tanpa gaji, diskriminasi 
jantina serta dasar sokongan ke- 
luarga.

Dalam usaha memerangi ra­
suah, Perdana Menteri menya- 
takan komitmen melaksanakan 
tata kelola yang baik menerusi 
pembaharuan struktur, sistem 
dan institusi, khususnya melalui 
reformasi Parlimen yang bermu- 
la sejak 2018.

Beliau juga memberi jaminan 
akan terus mengangkat dan 
memperkasa kebebasan media, 
selain merangka mekanisme sub- 
sidi yang lebih cekap dan ber- 
sasar bagi mengelak ketirisan.


